
Imponerande dugnadsinnsats 16.10.2011

Under Nuten imponerar igjen

Elevane i 10. klasse ved Rosendal ungdomsskule må vera flinke til å ta eit tak
saman. No er dei på marknaden med skueavisa Under Nuten, som faktisk
er inne i den fjerde årgangen og som igjen imponerar med sin stoffrikdom
og aktualitet - også sett gjennom brillane til ein uskedeling.

 
Her kan du til dømes lesa om Pålatunet som Pål og Steinar Haugland  
har starta og som gjev ungdommane praktisk opplæring.
Du kan også lesa eit velbegrunna synspunkt om at også Uskedalen bør få
kunstgrasbane snart. Og du kan sjå artiklar både om skigjengen og den
lakserike elva vår.

 
I farten kan vi ikkje 'avsløra' noko aktuelt tema som er gløymt, heller
ikkje valet, og elevane bør ikkje bebreidast at dei ikkje har fasiten til
det dei forståeleg nok kallar 'alt dette politiske rotet'.

 
Marit Inga Sture har ein artikkel om
dagens bruk av pc og mobil som også andre generasjonar har utbytte av å lesa.
Kari Bråtun og Katrine Yri Røssland har skreve om bussar og global
oppvarming, så kom ikkje og påstå at ungdommen berre interesserer seg
for det snevre og nære. Skjønt - her er det pgså lokalstoff å finna frå
alle bygdene.

 
Det er litt synd at avisa ikkje har hatt økonomi til å auka den tekniske
kvaliteten, men vi forstår problemet. Det viktigaste er trass i alt det
som står der. 
Og det må vera mange journalistspirer på denne skulen?

 
Av Ola Matti Mathisen

Litt av ein dugnadsinnsats!

